
Sa polaganja cvijeća borcima protiv fašizma 

 
       Svečanom sjednicom Općinskog vijeća 
Srebrenik, kojoj su pored vijećnika prisustvovali i 
predstavnici vjerskih zajednica, boračkih udruženja, 
javnih i privatnih preduzeća, te brojni građani, 
održanom dana 09.05.2007.godine, u prepunoj Plavoj 
sali Doma kulture u Srebreniku, na prigodan način je 
obilježen 9. maj, Dan pobjede nad fažizmom. 
Sjednicom je predsjedavao Sejfudin Suljić, zamjenik 
predsjedavajućeg Općinskog vijeća Srebrenik, a referat 
posvećen ovom značajnom datumu podnio je načelnik 
Općine Srebrenik Osman Suljagić. Govoreći o genezi 
nastanka fašizma i njegovim posljedicama, načelnik 
Suljagić je još jednom podsjetio na doprinos bh. 
antifašista u borbi protiv fašizma u periodu od 1941. do 
1945.godine, ali i na period herojskog otpora fašističkoj 
agresiji na BiH od 1992. do 1995.godine.  

 
Cvijeće za borce NOR-a 

 
U dijelu govora podsjetio je i na 9. maj koji se slavi i 
kao Dan Evrope, te ukratko predstavio obaveze koje 
naša zemlja mora ispuniti, ukoliko želimo da postanemo 
sastavni dio Evropske Unije. Učesnicima svečane 
sjednice obratio se i Safet Ramić, predsjednik 
Općinskog odbora Udruženja antifašista i boraca NOR-
a Srebrenik, koji je  podsjetio na herojske dane borbe 
protiv fašizma tokom Drugog svjetskog rata te ponovno 
buđenje fašizma kroz nekažnjeno djelovanje niza 
savremenih fašističkih organizacija. Nakon zvaničnog 
dijela prigodnim kulturno-zabavnim programom 
predstavili su se učenici Druge osnovne škole 
Srebrenik. U okviru obilježavanja ovog datuma 
delegacija Općine Srebrenik i srebreničkih boračkih 
udruženja, prije svečane sjednice, polaganjem cvijeća 
na spomen-obilježja poginulim borcima s područja 
srebreničke općine u protekla dva rata i učenjem Fatihe 
odnosno minutom šutnje je odala dužnu počast našim 
najboljim kćerima i sinovima. 

 
 

        Poginulim borcima TO je proučena Fatiha 
 
     Na svečan način 12. aprila je obilježena  16. 
godišnjica formiranja Štaba Teritorijalne odbrane 
Općine Srebrenik. U okviru obilježavanja ove 
godišnjice, delegacija Općine Srebrenik i srebreničkih 
boračkih udruženja položila je cvijeće na spomen 
obilježja poginulim borcima iz protekla dva rata, a 
održan je i prigodan čas historije. O prvim danima 
organizovanog otpora naroda srebreničkog kraja agresiji 
na BiH, govorili su predstavnici ratnog štaba TO 
Srebrenik i ratni komandanti srebreničkih brigada. 
Nakon časa historije, u planinarskom domu  na 
Lipicima, na samom vrhu planine Majevice, upriličeno 
je druženje srebreničkih bivših boraca i njihovih gostiju. 

ZNAČAJNI  DATUMI 

       Na 43. sjednici Općinskog 
vijeća Srebrenik, usvojena je 
odluka o određivanju privremene 
lokacije za stočno groblje. S 
obzirom na ubrzano širenje 
bruceloze, određivanje nove, 
privremene lokacije, po hitnom 
postupku bilo je neophodno. Ona 
neće ugrožavati vodotoke niti 
izvorišta, udaljena je od stanovnika 
koji žive na ovom području, kazali 
su stručnjaci, tako da stanovništvo 
nema razloga za brigu. Iako je za 
sada na ovom općinskom području 
registrovano 153 zaražene 
životinje, za očekivati je njeno 
povećanje, pa je iz tog razloga 
potrebno hitno reagovati, kako bi 
se što prije ove životinje sahranile. 
Odučeno je da se za Dan općine, 
21. juna dodijele 4 plakete, kao 
najveće općinsko priznanje, zatim 
5 povelja, 6 zahvalnica te 4 
novčane nagrade, koje će biti u 
visini prosječne plaće u FBiH. Na 
Dnevnom redu su bili i izvještaji 
svih javnih ustanova za prošlu 
godinu, koji su nakon diskusija i 
usvojeni, dok je direktor JU 
«Narodni univerzitet» naglasio da 
ovoj ustanovi, nakon blizu pet 
decenija rada, prijeti zatvaranje 
zbog novih zakona. Zato  je 
načelnik Općine Osman Suljagić 
kazao, da bi ova ustanova mogla u 
narednom periodu da se 
preoblikuje, odnosno da dođe do 
njene fuzije sa jednom od 
obrazovnih ustanova na ovom 
općinskom području. 

 

   Informacija u vezi 
bruceloze koja je zahvatila ovo 
općinsko područje, usvojena je na 
44.sjednici Općinskog vijeća Sreb- 

 

 
Bruceloza je veliki problem 

renik. Naglašeno je  da pitanje 
bruceloze ne smije biti samo 
problem Općine Srebrenik, kao što 
je to bio u slučaju prvomajskih 
praznika, kada je ova Općina bila 
prepuštena sama sebi da rješava 
problem, koji nije u njenoj 
nadležnosti. Tako je upućen 
zaključak višim nivoima vlasti da 
se aktivnije uključe u rješavanje 
ove problematike, obzirom da na 
ovom općinskom području ima 
mnogo zaraženih živih ovaca, koje 
su dosta opasnije od onih koje su 
ukopane pod stručnim nadzorom. 
Odlučeno je da se sredstva o 
raspodjeli novčanih sredstava za 
sanaciju posljedica suše podijele 
tako što će se za tov junadi po 
jednom grlu pomoći po 55 KM, 
ženska telad od 5-10 mjeseci po 55 
KM po grlu, za tov svinja po 10 
KM po grlu, tov pilića 0,06 KM po 
kljunu, a ostatak sredstava od ovih 
50.000 KM podijelit će se 
proizvođačima konzumnih jaja. 
Vijećnici su usvojili Urbanistički 
projekat «Zanatski centar I», uz 
amandmane da se linija proširenja 
prema šetalištu proširi sa 1,5 na 
1,7 metara, kao i da se objekat 
«Mak pecivo» u sklopu ovog 
zanatskog centra postavi u nivo 
građevinske linije. Usvojene su 
odluke o odobravanju dodatnih 
finansijskih sredstava za izgradnju 
vodovoda i rezervoara za naselje 
Jasenica, za finasiranje naknadnih 
radova u sklopu modernizacije 
kolovoza u NN Polje te izmjena i 
dopuna Programa infrastrukture na 
području općine Srebrenik za 
2008. godinu. Usvojene su i 
informacije o stanju bezbijednosti, 
zaštiti od požara kao i o 
gazdovanju lovnim područjem.  

   Na 45. sjednici OV 
Srebrenik, usvojena je Strategija 
partnerstva općine Srebrenik, čime 
je ova općina ispunila svih pet 
modula Projekta Ugovor Misije 
OSCE BiH, koji podrazumijeva 
partnerstvo sa građanima, mjesnim 
zajednicama, NVO, udruženjima 
građana…, u cilju rješavanja 
zajedničkih projekata. Usvojen je 
Nacrt Programa utroška sredstava 
za novčanu podršku u primarnoj 
poljoprivrednoj proizvodnji, za što 
se ove godine iz budžeta izdvaja 
130.000 KM, što je 1,79% 
poreznih prihoda budžeta. 
Novčana podrška ima za cilj 
proizvodnju hrane za domaće 
tržište i stvaranje preduslova za 
izvoz.  

 
Sa 45. sjednice OV-a 

Donesena je i Odluka da peti član 
Općinske izborne komisije bude 
Mirsada Mahmutović, diplomirani 
pravnik,   dok je  usvojen i 
Izvještaj o radu i poslovanju JKP 
«9.septembar» za 2007. godinu. 
Vijećnici su usvojili i informacije 
o higijenskoj ispravnosti vode za 
piće iz gradskih i lokalnih 
vodovoda na području TK, kao i o 
kvalitetu vode za piće mjesnih 
vodovoda na području općine 
Srebrenik.  Usvojene su i 
informacije o položaju raseljenih i 
izbjeglih lica na području općine 
Srebrenik, kao i Nacrt Zakona o 
zaštiti požara i vatrogastvu, te 
informacija o izvršenoj reviziji 
spiskova nezaposlenih osoba. 
Vijećnici su donijeli i Odluku o 
dodjeli priznanja i stimulativnih 
mjera Općine Srebrenik.  
 

SA SJEDNICA OPĆINSKOG  VIJEĆA

       Doktor socioloških nauka sa frankfurtskog 
univerziteta «Johann Wolfgang Goethe», Benjamin 
Bieber, nedavno je objavio knjigu «Hipoteka rata», koja 
govori o žrtvama rata u Bosni i Hercegovini. Ovu knjigu 
Bieber je objavio kao doktorsku disertaciju, a 
istraživanje je trajalo nekoliko mjeseci na području 
općine Srebrenik. –Obzirom da je moja supruga Amira 
iz Srebrenika, odlučio sam da se koncetrišem na ovo 

     
             Benjamin Bieber sa suprugom Amirom 
područje, gdje sam dosta vremena proveo u 
izbjegličkom kampu u Špionici, dakle sa žrtvama rata 
koji su preživjeli golgotu u Srebrenici, sa ratnim vojnim 
invladima, kao i sa porodicama šehida i poginulih 
boraca. S njima sam mnogo razgovarao o tome šta su 
prošli u toku i nakon rata, poslije čega je i nastala ova 
knjiga «Hipoteka rata», kaže autor ove knjige, Benjamin 
Bieber. Nedavno je ovog Nijemca i njegovu suprugu 
Amiru, inače profesoricu njemačkog jezika, primio i 
načelnik općine Srebrenik, Osman Suljagić, koji je 
predložio da se nastavi saradnja i prošire veze sa ovim 
doktorom socioloških nauka.  
 

     Predstavnici talijanske firme «Tekstile 
internationale company» koja se bavi tekstilnom 
industrijom, posjetili su Općinu Srebrenik. Talijane su 
ugostili načelnik Osman Suljagić i predsjedavajući 
Općinskog vijeća, doktor Ibrahim Zukić. Predstavnici 
ove firme Mauricio Geregic i Antonio Ijanaco, koji već 
nekoliko godina uspješno  rade  u  tekstilnoj industriji na 
 

 
našem općinskom području, tražili su od predstavnika 
izvršne i zakonodavne vlasti da im se izađe u susret, 
kako bi pronašli adekvatan prostor za proširenje 
kapaciteta proizvodnje. Naime, ova firma koja upošljava 

 
Italijani kod načelnika Suljagića 

200 radnika iz Srebrenika, želi u toku ove godine da 
proširi svoje kapacitete, ali trenutni objekti u koje žele 
Talijani da smjeste mašine, nemaju sve uslove. Zbog 
toga su Geregic i Ijanaco od načelnika zatražili pomoć 
kako bi se u novim proizvodnim objektima, u koje žele 
da  smjeste nove mašine, obezbijedili svi uslovi,  kako 
ne bi bili prisiljeni da se presele na neko drugo općinsko 
područje (Gračanica, Tešanj, Orašje...). Načelnik Osman 
Suljagić kazao je između ostalog da će sve učiniti kako 
bi se ovoj kompaniji obezbijedili uslovi kako 200 
radnika ne bi ostalo bez posla, a preseljenjem u novi 
objekat, zasigurno će se osigurati još najmanje 100 
novih radnih mjesta. 
 

Predstavnici općina Srebrenik, Gračanica, 
Gradačac i Tuzla od 9. do 12. juna 2008.godine boravili 
su  na seminaru «Jačanje regionalne saradnje i razvoja» 
u Ohridu, gdje su sa gradonačelnicima 7 makedonskih 
općina razmijenili dobre prakse iz lokalnog ekonomskog 
razvoja te procesa decentralizacije.  

 
Sa seminara u Ohridu 

SARADNJA   I   POSJETE 

Naši predstavnici su i uživali  u ljepotama Ohrida 

 
Konferenciju su zajednički organizovali  «Taldi» iz 
Tuzle i «Centri civilnih inicijativa» Makedonija, a 
drugog dana konferencije zajednički su osmišljeni 
projekti međudržavne i regionalne saradnje, kojima će 
se, nakon određenih dorada, aplicirati za fondove 
Evropske Unije u pretpristupnom periodu nakon 
potpisivanja Sporazuma o stabilizaciji i pridruživanju 
(SSP). Naši predstavnici Nedim Mujčinović i Esad 
Dedić su i ovu priliku iskoristili da ličnim nastupom, 
aktivnim učešćem u radionicama, video prezentacijom i 
dr. propagandnim materijalima predstave općinu 
Srebrenik u najboljem svjetlu, te opravdaju povjerenje 
organizatora, koji su prepoznali zasluge administracije 
općine Srebrenik u njenom ekonomskom bumu, tokom 
i posebno nakon posljednjeg rata.  

 

 
Predstavnici Vlasenice posjetili su Stari grad 

 
  

 
 

Predstavnici izvršne i zakonodavne vlasti 
Vlasenice, sa privrednicima sa ovog općinskog 
područja, posjetili su početkom juna općinu Srebrenik, 
u cilju nastavka razgovora na uspostavljanju što bolje  
saradnje između ove dvije općine. Delegaciju iz 
Vlasenice u kojoj su bili načelnik Dragomir Strupar, 
predsjednik Skupštine Sakib Zubović, njegov zamjenik 
Mićo Kurtuma, šefovi općinskih službi te predstavnici 
privrednih kolektiva sa ovog općinskog područja, 
primio je u svom kabinetu općinski načelnik Osman 
Suljagić sa saradnicima, savjetnikom ministra za 
izbjegla i raseljena lica Vlade FBiH Mujom 
Hadžiomerović i predsjednikom «Srpskog građanskog 
vijeća» Srebrenik Miloradom Blagićem. Vlasenički 
privrednici su posjetili preduzeća «Herceg», «Fanu», 
«Metalac»,..., te razgovarali o uspostavljanju 
eventualne poslovne saradnje, čiji su temelji postavljeni 
prilikom prve posjete delegacije Srebrenika općini 
Vlasenica, prije nekoliko mjeseca. Saradnja između 
općina Srebrenik i Vlasenica realizuje se u okviru 
poznatog «Pilot-projekta», gdje Evropska zajednica 
nastoji uspostaviti što bolju i kvalitetniju saradnju 
između općina iz RS i FBiH.  

 
Prikupljen je veliki broj knjiga 

 

 
 

DONACIJA OD 7.000 KNJIGA ZA VLASENICU
 

Predstavnici Općine Srebrenik krajem maja
uručili  su oko 7.000 knjiga za otvaranje biblioteke u
Vlasenici a u okviru bošnjačkog-kulturnog društva
«Preporod». Knjige je u ime Općine Srebrenik uručio
Esad Dedić, viši stručni saradnik za informisanje i
protokol, zajedno sa nekolicinom direktora osnovnih
škola s područja općine Srebrenik, koji su ujedno bili
i najveći aktivisti na prikupljanju knjiga. Donaciju je
Dedić uručio predsjedniku Skupštine Opštine
Vlasenica, Sakibu Zuboviću. U ovoj posjeti bio je i
predsjednik bošnjačkog-kulturnog društva «Prepo-
rod» BiH, profesor doktor Šaćir Filandra.     

Izmjena svih instalacija u pješačkoj zoni 

     Početkom juna započela je izgradnja pješačke 
zone u ulici Alije Izetbegovića u Centru Srebrenika, 
čime je započeo jedan od najvećih infrastrukturnih 
projekata na ovom općinskom području, čija vrijednost 
iznosi blizu 1,7 miliona maraka, a radove izvodi 
građevinska firma d.o.o. «Musić». Općinska vlast ovim 
potezom odlučila je svojim sugrađanima da ponudi 
jedan kutak za odmor i šetnju, u kojem građani neće 
strahovati od neopreznih vozača koji su nerijetko jurili 
automobilima i u vrijeme zabrane kretanja vozila u 
večernjim satima, čime je bila ugrožena sigurnost 
pješaka. Ovom izgradnjom Centar Srebrenika dobit će 
jednu sasvim novu dimenziju, gdje će u okviru ovog 
šetališta biti izgrađeno spomen-obilježje poginulim 
borcima i šehidima u proteklom ratu, zatim fontana 
kao i sat. U ovoj ulici predviđena je i potpuna 
rekonstrukcija Starog zanataskog centra, čiji je trenutni 
izgled postao staromodan. U sklopu ovog projekta radi 
se također i na potpunoj rekonstrukciji elektro, 
vodovodnih, telefonskih i kanalizacionih sistema.  

 
Buduće spomen-obilježje  

 

 
U Polju novi asfalt u dužini od 640 metara 

     Nedavno je završena rekonstrukcija lokalnog 
puta kroz naselje NN Polje. Put u dužini od 640 metara 
i širine 4m, na dionici od raskrsnice sa magistralnim 
putem Tuzla-Orašje kod tržnog centra «Bingo» do 
spoja sa lokalnim asfaltnim putem koji ide za Ćojluk, 
rekonstruisala je firma «Zvornik-putevi» d.o.o. Sapna, 
a vrijednost projekta iznosi oko 63.000 KM.  
 

 
Polje je spojeno asfaltnim putem do magistrale 

 
Projekat je finansiran 70% od Općine a 30% od 
mještana ovoga naselja. «Kretanje pješaka, a posebno 
djece koja idu u školu, kada pada kiša, je bilo gotovo 
nemoguće, tako da je teško opisati oduševljenje 
građana ovog naselja, nakon uspješnog završetka 
projekta. S obzirom da je nedavno završen i projekat  
izgradnje kanalizacije, te da je Općina Srebrenik, 
pomogla realizaciju projekata sa većim procentom 
nego što je uobičajeno, možemo se samo zahvaliti 
načelniku Osmanu Suljagiću i općinskoj administraciji, 
jer su konačno od NN Polje načinili moderno naselje» 
kazao je Midhat Mujčinović, predsjednik MZ Ćojluk, u 
sklopu koje je i ovo naselje. 

INFRASTRUKTURA 

      Nedavno je započela potpuna rekon-
strukcija regionalnog puta Previle-Čelić u dužini 
od blizu 2.000 metara, na dionici od raskrsnice sa 
magistralnim putem Tuzla-Orašje do raskrsnice u 
Podorašju. Obzirom da je predviđena izgradnja 
novog puta širine 6 metara, ova frekfentna putna 
komunikacija će dobiti sasvim novi moderni 
izgled, čime će prestati problemi vozača i pješaka, 
kojima je, zbog brojnih oštećenja puta,  vožnja 
ovom dionicom bila prava tortura. Izvođač radova 
je brčanska građevinska firma «Eko-prom», koja 
bi trebala do sredine avgusta 2008.godine okončati 
sve radove, obzirom da je rok za okončanje 
rekonstrukcije 75 dana. Vrijednost radova je blizu 
milion maraka, a sredstva su zajednički osigurale 
kantonalna i federalna direkcija za ceste. Uz 
regionalni put planirana je i  izgradnja pješačke 
staze kao i potpuno nove i savremene rasvjete 
kroz Previle i dio naselja Podorašje, čime će ovaj 
dio općine Srebrenik biti u jednom sasvim novom 
ruhu.  

 
Do sredine avgusta bit će okončani radovi 

 

    Predstavnici firme «Zvornik-putevi» 
izvršili su sve pripreme za polaganje asfalta na 
dionici puta Hodžići-Krušik u MZ Podorašje. U 
pitanju je dionica u dužini od 2.300 metara, koja 
bi u narednim danima trebala biti asfaltirana.  

 

 
Vrijednost projekta 160.000 KM 

 
Ukupna vrijednost ovoga projekta iznosi više od 
160.000 KM, od čega je Općina Srebrenik iz 
budžeta finansirala 70%, a preostalih 30% 
mještani Podorašja. Uoči početka polaganja 
asfalta u ovome dijelu MZ Podorašje, ovo naselje 
su posjetili načelnik Općine Osman Suljagić i 
predsjedavajući Općinskog vijeća, Ibrahim Zukić, 
koji su razgovarali sa mještanima. 

 
Ni mještani Krušika nisu skrivali zadovoljstvo što 
će kroz njihovo naselje uskoro biti položen asfalt. 
– Moramo kazati da smo sretni što smo i mi došli 
na red da dobijemo asfalt kroz naselje. Istina, 
čekali smo godinama, ali eto ipak smo dočekali. 
Posebno nas raduje činjenica što načelnik Osman 
Suljagić nije zaboravio na nas koji živimo u 
rubnim naseljima općine Srebrenik, jer i mi 
zaslužujemo bolje uslove za život, kazao nam je 
jedan od mještana Krušika.   

USKORO ASFALTIRANJE DIONICE 
ŠIBONJIĆI-BOŽIĆI 

- Ovo je jedan od većih infrastrukturnih
projekata na području MZ Podorašje. Mislim
da je 2.300 metara velika dionica i ovi ljudi su
jako sretni što će konačno dobili asfaltni put.
Uskoro slijedi realizacija još dva projekta u
Podorašju, a riječ je o asfaltiranju dionice puta
Šibonjići-Božići, za koji je također potpisan
ugovor sa istim izvođačem i očekujemo vrlo
brzo da se i taj projekat realizira, dok su
započete aktivnosti na izradi javne rasvjete u
dužini od oko 2,2 km u dijelu naselja
Podorašje, procijenjene vrijednosti većoj od
40.000 KM, a raspisivanje tendera i izbor
najpovoljnijeg izvođača je u toku,  kazao je
načelnik Općine Srebrenik, Osman Suljagić.



   8                                                           BILTEN OPĆINE SREBRENIK                                                         
 
 
 
 

 

 
Čekanići u potpunosti asfaltirani 

 
      Uposlenici firme «Zvornik-putevi» d.o.o. 
Sapna, priveli su kraju radove na asfaltiranju nekoliko 
putnih pravaca u Gornjim Čekanićima, -«Ovim 
projektom je predviđeno asfaltiranje putnih pravaca  
kroz Gornje Čekaniće ukupne dužine oko 850m i širine 
3m, a  ukupna vrijednost investicije se kreće oko 62.000 
KM.  Asfaltiranjem ovih dionica u Gornjim 
Moranjcima praktično uopće neće biti  neasfaltiranih 
putnih pravaca, a posebnu zahvalnost upućujemo 
općinskom načelniku Osmanu Suljagiću, koji je 
prepoznao i vrednovao naš dosadašnji rad i  trud, kada 
smo učestvovali u brojnim akcijama asfaltiranja puteva 
kroz Falešiće, Luku i druga naselja, te je u finansiranju 
navedenog iznosa Općina Srebrenik učestvovala sa oko 
70% novčanih sredstava, dok su  preostalih 30% 
obezbijedili sami mještani, istakao je predsjednik Vijeća 
MZ Gornji Čekanići Mirsad Hasanović. 

 
      Tokom proteklog mjeseca završen je još jedan 
infrastrukturni projekat na području MZ Behrami. Radi 
se o izgradnji moderne javne rasvjete u dužini od oko 
700 metara pored glavne saobraćajnice kroz Behrame 
do naselja Šahmeri, te njeno spajanje na postojeću 
rasvjetu. Ukupna vrijednost projekta je oko 7.200 KM, 
a sredstva su obezbijeđena iz budžeta općine Srebrenik.  

 

 
Nova rasvjeta u Behramima 

 

 
 
«Osim ove započete su i aktivnosti na izradi 
kanalizacije kroz Behrame, s obzirom da  je izrada 
projektno tehničke dokumentacije u završnoj fazi. 
Uskoro slijede aktivnosti na sanaciji postojećeg 
asfaltnog puta te sanaciji vodovodne mreže, obzirom da 
su predstavnici JP»ViK» Srebrenik, koji su obišli naše 
područje, konstatovali znatne gubitke vode zbog 
dotrajalosti vodovodnih instalacija.»-istakao je Began 
Glumčević, predsjednik MZ Behrami.  

INFRASTRUKTURA 

 USKORO NOVI MOST BEHRAMI-DEDIĆI
 
U narednom periodu slijedi izrada novog mosta 
između Behrama i Dedića, kod diskoteke «Galaksis», 
zajedničkog projekta Općine Srebrenik i MZ-a 
Behrami, Dedići, Seona, Duboki Potok i Cage. Do 
sada je urađen i revidovan projekat novog mosta, te 
raspisan tender za izbor najpovoljnijeg izvođača 
radova, a, prema predračunu iz projekta, radi se o 
investiciji od blizu 85.000 KM, koju bi Općina iz 
budžeta finansirala sa 70% sredstava, dok bi preostali 
iznos finansirali građani navedenih mjesnih zajednica. 
Kako je predviđeno projektom, na lokaciji ispod 
postojećeg mosta tj. bliže magistralnom putu Tuzla-
Orašje i pruzi Brčko-Banovići , gradio bi se novi most 
sa dvije saobraćajne trake i pješačkim stazama sa obje 
strane, dok bi postojeći most, koji odavno predstavlja 
«usko grlo», služio za saobraćaj do završetka 
izgradnje novog mosta.        

Lijekovi na dohvat ruke 

    U okviru realizacije projekta poboljšanja 
kvalitete primarne zdravstvene zaštite na području 
općine Srebrenik, svečanim presijecanjem vrpce, 
krajem maja 2008.godine, pred nekoliko stotina 
posjetilaca u naselju Sladna, zvanično je otvorena 
savremena apoteka-ispostava Gradske apoteke 
Srebrenik. Govoreći na ceremoniji otvaranja Joka 
Amidžić, direktorica Gradske apoteke Srebrenik je 
izjavila da se nada da će oko 4000 mještana Sladne biti 
zadovoljno uslugom koju će im pružiti uposlenici nove 
apoteke, te da je ova apoteka druga ispostava, koja je 
otvorena na području općine Srebrenik. Senada Kovač, 
direktorica JZU Dom zdravlja Srebrenik, je istakla kako 
je ovim činom zaokružen  veliki projekat jačanja 
porodične medicine i poboljšanja primarne zdravstvene 
zaštite, koji se sprovodi na državnom nivou. Na taj 
način mještani Sladne će osim kvalitetnog zdravstvenog 
pregleda imati i mogućnost kvalitetne farmaceutske 

usluge, što i inače ne bi trebalo da ide jedno bez drugog. 
 
   
 

 

Odnedavno je MZ Kiseljak bogatija za dječiji 
zabavni park, prvi na području općine Srebrenik koji je 
predviđen za javno korištenje. Sve je počelo prije dvije 
godine kada je mještanin Nedim Delić, nastavnik 
informatike u Drugoj osnovnoj školi i član «Eko-
zeleni» Srebrenik, došao na ideju da pokuša naći 
donatore koji bi neuređeno državno zemljište, gdje su se 
parkirali kamioni, pored rijeke Tinje, pretvorio u dječiji 
zabavni park. Obzirom da djeca u  MZ Kiseljak nisu 
imala adekvatan prostor za igru, te su zbog igre na cesti, 
bila izložena stalnoj opasnosti od vozila, nakon  dobive- 

 
Uređenje dječijeg zabavnog parka 

ne podrške od predsjednika «Eko-zelenih» Osmana 
Gavranovića, predsjednika Vijeća MZ Kiseljak Delić 
Nedžada i općinskog načelnika Osmana Suljagića, 
sedmočlana radna grupa uradila je projekat i proslijedila 
ga Fondaciji «Mozaik» iz Sarajeva, koja je raspisala 
konkurs za odabir  ideja i prijedloga projekata. 
Navedeni projekat je ocijenjen visokom ocjenom i za 
realizaciju istog su od Fondacije «Mozaik» dobili  3000 
USD nepovratnih sredstava. Ostatak sredstava 
obezbijedili su donatori u vidu materijala kao i MZ 
Kiseljak, koja je u realizaciju projekta utrošila oko 4000 
KM, dok je nemjerljiv doprinos članova radne grupe i 
volontera, koji su brojnim radnim akcijama pomogli 
završetak istog. Nakon završenih zemljanih radova te 
ograđivanja zemljišta parka, postavljeni su tobogani i 
cijevi, a, nakon što iznikne zasijana trava, uskoro će se 
postaviti klackalice i ljulje. «Zahvaljujući aktivnosti 
građana MZ Kiseljak prošle godine smo dobili poligon 
za šah, napravili smo teren za odbojku na pijesku a 
uskoro slijedi i svečano otvorenje dječijeg zabavnog 
parka. Pozivam građane da sa svojim mališanima 
prošetaju do našeg parka i uživaju u radosnim dječijim 
igrama»-istakao je Nedim Delić, predsjednik radne 
grupe i koordinator izgradnje dječijeg zabavnog parka. 
 

          OPĆINA IZDVOJILA 20.000 KM 
 
- Za adaptaciju i opremanje prostorija nove apoteke
u Sladnoj, Općina Srebrenik je izdvojila oko 20.000
KM, a cilj nam je bio da se, otvaranjem apoteka i
ambulanti porodične medicine po mjesnim
područjima  općine Srebrenik, približimo 
mještanima, kako isti ne bi, zbog medicinskih
usluga, morali putovati kilometrima do Srebrenika.
U narednom periodu očekuje nas sličan projekat i na
MP Podorašje» istakao je općinski načelnik Osman
Suljagić.   

Sa press-konferencije o brucelozi 

 
       Na osnovu  člana  18. Pravilnika o načinu rada i 
funkcioniranja štabova i povjerenika civilne zaštite 
("Službene novine Federacije Bosne i Hercegovine", 
broj:77/06) i člana 2. Odluke o izmjenama i dopunama 
naredbe o mjerama za suzbijanje i iskorjenjivanje 
bruceloze goveda, ovaca, koza i svinja na području TK i 
uslovima nomadske ispaše ovaca (Ministarstvo 
poljoprivrede, šumarstva i vodoprivrede TK broj:04/1-
24-2167/08 od 16.05.2008. godine) Općinski štab 
civilne zaštite Srebrenik je na svojoj vanrednoj sjednici 
održanoj dana 19.05.2008. godine, nakon duže diskusije 
i uzimajući u obzir broj oboljelih životinja od bruceloze 
na području Općine Srebrenik, a koje se trebaju 
eutanazirati, Zaključkom predložio  Ministarstvu 
poljoprivrede, šumarstva i vodoprivrede TK-a tri 
moguće lokacije za stočne jame na području općine 
Srebrenik. Imajući u vidu dosadašnje loše iskustvo sa 
«događanjima naroda», kada su grupe građana 
onemogućile ukop eutanaziranih ovaca u na nekoliko 
lokacija predviđenih za stočne jame, kom prilikom su 
Općina Srebrenik i aktivnosti izvršne vlasti i štaba CZ 
Srebrenik, preduzete u cilju rješavanja nastalog 
problema, negativno predstavljene u medijima, 
predloženo je da Ministarstvo poljoprivrede, šumarstva i 
vodoprivrede TK-a, nakon što se utvrdi da li predložene 
lokacije, u skladu sa važećom zakonskom regulativom, 
odgovaraju namjeni za stočne jame, u skladu sa članom 
32. stav 6. Zakona o veterinarstvu (" Službene novine 
Federacije BiH", broj:46/00), svojim aktom odredi 
mjesto stočne jame na jednoj od  tri predložene lokacije.  
Nakon što Ministarstvo za poljoprivredu, šumarstvo i 
vodoprivredu odredi lokaciju  za stočnu jamu  i  provede  
 

 
 
ukupne procedure za eutanaziju oboljelih životinja od 
bruceloze, JKP «9. septembar» Srebrenik će obaviti 
poslove higijeničarske službe, čije troškove treba na 
snese Tuzlanski kanton. Štab civilne zaštite Srebrenik 
smatra da Odlukom o izmjenama i dopunama naredbe o 
mjerama za suzbijanje i iskorjenjivanje bruceloze, nisu 
ispoštovani zahtjevi općina da se reguliše ko rukovodi 
poslovima neškodljivog uklanjanja, te predlaže da se 
ponovo pokrene procedura za proglašenje epidemije na 
području Tuzlanskog kantona. Pored izvoda iz 
Zapisnika, koji su dostavljeni medijima, kompletan 
Zaključak je, radi ozbiljnosti situacije, dostavljen: 
Ministarstvu za poljoprivredu, vodoprivredu i šumarstvo 
TK – Tuzla,  Kantonalnoj upravi za inspekcije, 
Kantonalnoj upravi CZ, Kriznom štabu za borbu protiv 
bruceloze TK, Službi za budžet, poduzetništvo i nadzor 
općine Srebrenik i Općinskom načelniku općine 
Srebrenik  – na upoznavanje.  
 

 
Brucelozom su najviše zaražene ovce 

 

NAŠA TEMA 

URADILI SMO ŠTO JE NAJBOLJE ZA 
NAROD 

 
- U trenutku kada smo trebali da riješimo veliki
problem po pitanju bruceloze na našem općinskom
području, mi smo praktično ostavljeni na cjedilu.
Tada su bili prvomajski praznici, tako da nismo
mogli nikoga dobiti sa viših nivoa vlasti kako bi nam
pritekli u pomoć. Nastojali smo da ukopamo
eutanizirane ovce u grobnicu koje je odredilo
Općinsko vijeće, međutim mještani nisu dozvolili jer
im je neko kazao kako bi njihovo zdravlje moglo biti
ugroženo, iako je bilo planirano da se ukop izvrši po
svim najvišim normama i standardima. Potom smo te
ovce odvezli na Gradsku deponiju smeća gdje je
kamion sa eutaniziranim ovcama prenoćio, a onda
smo narednog dana ove ovce ukopali na Majevici.
Također, odgovorno tvrdimo da smo uradili ono što
je najbolje za narod, kazao je Mehmed Bajrektarević,
komadant štaba Civilne zaštite u Srebreniku.

Jedan od kontrolisanih auto-otpada 

 
      Kantonalna uprava za inspekcije poslove 
Tuzlanskog kantona, krajem maja je kontrolisala uz 
pratnju policije auto-otpade na području općine 
Srebrenik kojih ima više od 30, u cilju zavođenja reda 
kada je u pitanju trgovina iz ove oblasti. U Špionici su u 
prodavnici rabljenih dijelova «Kula», vlasništvo 
Sejfudina Kulovića nedavno boravila dva inspektora 
koji su u pratnji policije vršili kontrolu rada. Nakon 
višesatnog pregleda robe i prostora za rad, kontaktirali 
smo Sejfudina Kulovića, jednog od vlasnika auto-
otpada koji nam je kazao: - Ja sam prijavio firmu i 
imam urednu dokumentaciju za nesmetanu trgovinu 
rabljenim dijelovima, tako da nisam imao nikakvih 
sankcija. Od glavnog tržišnog isnpektora također smo 
doznali da registrovane firme za trgovinu rabljenih 
dijelova u slučaju nepravilnog rada, mogu pretrpjeti 
kazne od 500-5.000 KM. Također, cilj ove akcije je da 
se suzbije i nelegalna trgovina autima, kojih se u zadnje 
vrijeme pojavilo sve više. U Općini Srebrenik smo 
doznali da su vlasnici auto-otpada upoznati kako mogu 
dobiti odobrenje za rad. Uslovi su da auto-otpadi 
moraju biti zagrađeni limom kako prolaznici ne bi 
vidjeli rabljena auta zbog izgleda, zatim da su propisno 
udaljeni od ceste, da postoje police gdje su izloženi 
rabljeni dijelovi…., kao i još niz pravila koje treba da 
ispoštuju kako bi dobili dozvolu za rad. Ipak, nakon što 
upozorenja Kantonalne uprave za inspekcijske poslove 
Tuzla, nisu urodila plodom, tako je došlo do akcije 
potpunog uklanjanja posljednja dva auto-otpada na 
području općine Srebrenik. Prije toga u akciji koja se 
desila prije nekoliko sedmica inspektori su zatvorili svih 
19 objekata, koje su kontrolisali u toku kontrole na 
području općina Srebrenik i Lukavac. Konkretno u 
ovom slučaju radi se o dva auto-otpada u naselju 
Ćehaje, čiji su vlasnici Ahmet Sofić i Mujo Hasić,  

 
prekršili prethodno izrečenu mjeru zabrane rada i 
nastavili sa nelegalnom prodajom autodijelova. Kako 
saznajemo, prilikom zapljene školjki automobila i 
pojedinačnih autodijelova, bilo je i otpora vlasnika 
auto-otpada, ali obzirom da je na licu mjesta konstantno 
bila prisutna patrola policije, a nešto kasnije su stigli i 
specijalci, većih ekscesa nije bilo. Na licu mjesta je bila 

mobilna presa, koja je presovala školjke automobila i 
zaplijenjeni materijal će biti prodat firmama koje se 
bave otkupom i prodajom sekundarnih sirovina. Nije 
nam jasno zbog čega vlasnici autootpada nisu to sami 
uradili, rasprodali željezo i sav novac uzeli sebi, a 
vjerovatan razlog je što se mislilo da će se i ovaj sve 
završiti na upozorenju. 

                    Auto-otpadi su uklonjeni     
Nema sumnje da su vlasnici auto-otpada ovom akcijom 
poprilično oštećeni, ali mora se kazati i kako su u 
nekoliko navrata upozoravani da bi moglo doći do ove 
akcije. Auto-otpadi dok nisu bili zatvoreni dobro su 
došli svima onima koji su vozili polovna auta i to 
starosne dobi preko dvadesetak godina, kojih je sve više 
na našim cestama, i koja su nerijetko tehnički 
neispravna. Potpisivanjem sporazuma o stabilizaciji i 
pridruživanju sa Evropskom unijom, od naredne godine 
neće se plaćati carina na uvezena vozila iz Evropske 
unije, što bi moglo omogućiti našim građanima da se 
ipak odlučuju za novija vozila, s kojima će biti sigurniji 
i oni i ostali učesnici u saobraćaju.  

                   MORA SE UVESTI RED 
S obzirom da su nam kazali kako ne mogu davati bilo
kakve izjave, kontaktirali smo glavnog tržnog
inspektora Nedžada Bešlića, koji nam je kazao: -
Vidjeli ste koliko na području TK ima auto-otpada i
krajnje je vrijeme da se tome stane u kraj. Cilj ove
kontrole je zavođenje reda. Svi auto-otpadi moraju
imati odobrenje za rad, koje dobivaju u svojoj
Općini. Ko ne bude imao odobrenja za rad protiv
njega će se pokrenuti prekršajni nalog te ga sljeduje
kazna od 100-1.000 KM. Uz to, upozorit će se taj
vlasnik da je dužan u narednih 15-20 dana da pribavi
odobrenje za rad, a ako i nakon ovoga vremena ništa
ne poduzmu po ovome pitanju, plijenit će se roba
koja se zatekne u krugu firme, što je ovdje i urađeno.

«Orion» je idealno mjesto za odmor 

    Nedavno su premijer Vlade TK Enes Mujić, ministar 
za rad i socijalnu politiku Faruk Vikalo, direktor 
poljoprivrednog zavoda Tuzla, Nusret Šerifović i 
hrvatski konzul Josip Juras, boravili u posjeti općini 
Srebrenik, tačnije u turističkom kompleksu motela 
«Orion» na Ormanici. Cilj posjete bio je poboljšanje i 
razvoj turizma na ovom općinskom području. Premijer 
Vlade TK, Enes Mujić prilikom ove posjete je kazao: - 
Naš kanton je prepun turističkih destinacija. Proći kroz 
Srebrenik, a ne vidjeti «Stari grad-Gradinu» ili ovakav 
jedan kompleks kao što je «Orion», je veliki grijeh. 
Naša Vlada je prepoznala da je turizam jedna grana 
industrije kao što su i druge grane, tako da ćemo mi 
svakako pomoći ovaj segment privrede.  

 
Mato Jurić: Trebaju nam povoljniji krediti 

 

 
Firme iz ove djelatnosti imat će mogućnost da im se 
pomogne, ali moraju ponuditi prave projekte, kaže 
premijer Vlade TK, Enes Mujić.   
 

 

 
Hrvatski konzul Josip Juras: Oduševljen «Orionom» 

 
Hrvatski konzul, Josip Juras, nije krio zadovoljstvo, 
onim što je vidio na Ormanici, te je ovom prilikom 
kazao: - Posjetili smo tri općine u TK. U svakoj općini 
je bilo jako lijepo i upečatljivo. U Lukavcu smo bili 
vezani za graditeljstvo, u Gradačcu za farme pilića i 
rasadnike, a začin svega ovoga je turizam u Srebreniku, 
gdje treba čestitati vlasniku na ovakvom jednom 
kompleksu. Sada Vlada TK kao i Vlada FBiH, trebaju 
maksimalno izaći u susret ljudima koji imaju ovakve 
komplekse, kako bi se smještajni kapaciteti proširili. Ja 
ću nastojati da se u ovaj projekat uključi i Hrvatska, 
obzirom da je granica jako blizu. Domaćini ove posjete, 
bili su radosni i ponosni što su mogli gostima s našeg 
kantona, ali i iz susjedne Hrvatske, da pokažu šta to 
Srebrenik ima u pogledu turizma.  
 

TURIZAM 

OPĆINAMA  VRATITI  TURISTIČKE 
ZAJEDNICE 

 
Vlasnik motela «Orion» Mato Jurić, naglasio je
kako je «tanka veza» na relaciji sa Turističkom
zajednicom TK. - Mala je komunikacija između
nas ugostitelja i Turističke zajednice Tuzlanskog
kantona, i zbog toga je potrebno vratiti Turističku
zajednicu u općine, jer često puta ne znaju za naše
probleme, a kada ne znaju oni, tada ne zna ni
ministar. Također, problem je i u smještajnim
kapacitetima, pa nam se dešava da moramo
nebrojeno puta otkazivati saradnju zbog velikog
broja ekskurzija, a za proširenje kapaciteta,
potrebni su nam povoljniji krediti, kaže Mato Jurić,
vlasnik motela «Orion».   

Tekovina historije privlačna za turiste 

     Nedavno su okončani radovi na sanaciji i 
konzervaciji Starog grada Gradine, projekta  Općine 
Srebrenik koji se realizuje uz  finansijsku pomoć 
Zavoda za zaštitu spomenika FBiH. Vrijednost 
ugovorenih radova je oko 98.000 KM a na tenderu je za 
izvođača, kao najpovoljnija, izabrana firma Z.D. 
«Osmo» iz  Tinje. «Rok završetka radova bio je 21. maj 
2008. godine, i svi radovi su u ovom periodu i 
okončani. Tako su završeni građevinski radovi na 
sanaciji kamena, a za sanaciju je korišten kamen koji je 
kopan na lokaciji «Osman bunar» iznad Gornjeg 
Srebrenika. Nakon ove izgradnje, pristupilo se i 
izgradnji nove-savremene rasvjete. Potom se pristupilo 
ubacivanju drvenih ramova u otvore i zaziđivanju istih, 
sa popravkom svodova iznad njih, te ugradnjom drvenih 
ulaznih vrata, koja će se moći zaključati» istakao je 
Sakib Emkić, nadzor ispred Općine Srebrenik. 
 

 
Nova vrata na ulazu  u Stari grad 

 

 
     Čini se kako je odzvonilo «divljoj» izgradnji 
na planini Majevici,  obzirom da je na zadnjoj sjednici 
Općinskog vijeća Srebrenik, usvojena Odluka o 
pristupanju aktivnostima izrade izmjene i dopune 
Prostornog plana općine Srebrenik za period od 2005-
2015. godine. Obzirom da je područje planine Majevice 
prema važećem Prostornom planu određeno kao 
zaštićena zona, da je dugoročnim Programom rješavanja 
vodosnadbijevanja općine Srebrenik na istom području 
predviđena izgradnja mini hidro-akumulacije, te da 
postoje inicijalni projekti za uspostavu sportsko-
rekreativne zone na ovome području, čini se kako je ova 
odluka logičan slijed događaja.  

 
Nema više «divlje» izgradnje na Majevici 

 
– Obzirom da je ovo području u zadnjem periodu 
«napadnuto» neselektivnom i bespravnom izgradnjom 
objekata za odmor, bilo je neophodno uvesti režim 
zabrane građenja, te na taj način zaštititi ovo područje 
do usvajanja Prostornog plana, čime će se omogućiti 
izgradnja planiranih sadržaja, te planska izgradnja 
objekata za odmor, kaže Samir Muratović, šef Službe za 
prostorno uređenje i stambeno-komunalne poslove u 
Općini Srebrenik.  

MORAMO ISKORISTITI ŠANSU 
 
- Motel «Orion» je jedan spoj planine Majevice,
«Starog grada-Gradine» što je jedna cjelina u cijeloj
ovoj turističkoj priči, a na nama je koliko ćemo biti u
stanju da sačuvamo ova naša prirodna bogatstva. Mi
smo aplicirali za određene kapacitete koje imamo na
Majevici, kao i za konzervaciju «Starog grada-
Gradine». Veoma je interesantan kapacitet «Bistrice» i
mi to moramo iskoristiti, a bitno je i zaustavljanje
«divlje» izgradnje, kaže Mehmed Bajrektarević,
savjetnik u kabinetu načelnika Općine Srebrenik.  

Tokom proteklih mjesec dana održano je niz sportskih kantonalnih 
takmičenja učenika osnovnih škola, u kojima su učenici Prve osnovne škole 
Srebrenik postigli izvanredne uspjehe. Naime, na kantonalnom prvenstvu u  

 
Federalni prvaci iz Prve osnovne škole Srebrenik 

 
košarci za dječake, koje je održano u Banovićima, naši košarkaši su, 
pobjedom u finalu 34:31 nad ekipom OŠ Lukavac Grad, osvojili prvo 
mjesto na kantonu, a   za najboljeg igrača proglašen je naš Irfan Hodžić. U 
međuvremenu u SRC Srebrenik održano je kantonalno takmičenje učenika 
OŠ u odbojci za dječake, na kojem je ekipa Prve osnovne škole, pobjedom u 
finalnoj utakmici nad ekipom OŠ Gornja Orahovica, također osvojila prvo 
mjesto. Da bi uspjeh takmičara ove škole bio potpun, potrudile su se 
odbojkašice, koje su na kantonalnom takmičenju učenika OŠ u odbojci za 
djevojčice, koje je održano u OŠ Sladna, u uzbudljivoj utakmici pobijedile u 
finalu ekipu OŠ  «Savfet beg Bašagić» Gradačac, postavši time kantonalne 
prvakinje. Navedenim uspjesima sve ekipe su se plasirale na federalno 
takmičenje, tkz. male 
olimpijske igre, koje su 
se održale 10. i 
11.06.2008.godine u 
dvorani Skenderija u 
Sarajevu, gdje su 
učenici Prve osnovne 
škole iz Srebrenika 
nastavili sa uspjesima, 
osvojivši najsjajnije 
pehare. Prvo mjesto na 
državnom nivou u 
kategoriji osnovnih 
škola, osvojili su i odbojkaši i odbojkašice, dok je košarkaški tim osvojio 3. 
mjesto. Nastavnik tjelesnog odgoja Prve OŠ Srebrenik, g. Petar Ivanek 
istakao je kako do ovih trofeja nije bilo lako doći, ali da je zadovoljstvo 
kako  učenika,  tako i roditelja i nastavnika izuzetno veliko. Biti šampion 
ovog takmičenja nedvojbeno donosi veliki ponos učesnicima, a na grad iz 
kojeg dolaze posebno svjetlo i veliku promociju u najpozitivnijem maniru. 
Ovakav rezultat će se svakako pozitivno odraziti na sport na mikro planu na 
području Srebrenika i dodatno afirmisati zajednicu da u sport ulaže više.  

ŠKOLSTVO 

Učenici Prve OŠ  
Srebrenik otvorili 

11. Festival dječijeg 
teatra BiH 

 

Sa predstave «Legenda o 
gradu» 

Predstavom «Le-
genda o gradu», koju su
maestralno izveli učenici
Prve osnovne škole u
Srebreniku, u gračaničkom
BKC-u otvoren je 11.
Festival dječijeg teatra
BiH. Predstava je naišla na
izuzetno dobar prijem
gračaničke publike a, kako
je na otvaranju istakao
Amir Zejnilagić, cilj je da
se  djeca, osim takmičenja
u okviru svojih dramskih
grupa,  prije svega druže. 

 

Učenici MSŠ 
darovali krv 

 

U organizaciji
Crvenog krsta Srebrenik i
Zavoda za transfuziologiju
UKC-a Tuzla, u Sreb-
reniku je održana još jedna
akcija prikupljanja rezervi
krvi od dobrovoljnih
davalaca. Druga ovogodiš-
nja akcija organizirana je u
MSŠ Srebrenik, a pozivu
organizatora odazvalo se
66 učenika završnih
razreda. Od  ukupnog
broja prijavljenih učenika,
njih 30  je darivalo drago-
cjenu tečnost, dok se
preostali, iz zdravstvenih
razloga, nisu mogli uklju-
čiti u ovu humanu akciju.  

     Kraj školske godine obilježen je u svim 
osnovnim i Mješovitoj srednjoj školi Srebrenik na ovom 
općinskom području. Uposlenicima i učenicima na 
kraju školske godine, dodijeljena su priznanja za 
postignute uspjehe u nastavnim i vannastavnim 
aktivnostima uz bogat kulturno-zabavni program. 

 
Sa proslave «Druge osnovne škole» Srebrenik 

 
Svečano je bilo i u OŠ «Sladna» 

 
I MSŠ Srebrenik je  obilježila  godišnjicu 

 

 

 
Žene malo učestvuju u javnom životu 

 

      U «Plavoj sali» Centra za kulturu i 
informisanje u Srebreniku, održana je javna tribina na 
temu «Povećanje stepena učešća žena u javnom 
životu». Premda je puna ravnopravnost spolova u svim 
sferama društva zagarantovana Zakonom o 
ravnospravnosti spolova u BiH, žene su vrlo malo 
zastupljene u društveno-političkom životu. U bivšoj 
Jugoslaviji žene su dobile pravo glasa 1946. godine, 
dok je danas manje od 17% žena uključeno u tijela 
odlučivanja. Kada je u pitanju Općina Srebrenik, u 
zakonodavnoj vlasti, tačnije u Općinskom vijeću je 
samo jedna žena, dok je u izvršnoj vlasti na 
rukovodećim pozicijama samo jedna žena. – Mislim da 
sam se slučajno našla na ovoj poziciji, ustvari 
zahvaljujući nekim ranije postignutim rezulatima. Ne 
razumijem nas žene kako tako malu podršku na 
izborima dajemo ženama. Smatram da je problem u 
nama. Jedan od razloga zašto žene vrlo malo ili nikako 
ne učestvuju u društveno-političkom životu jeste i taj 
što još uvijek žena mora da obavlja i sve kućanske 
poslove. To je sve teško obaviti, tako da je malo žena u 
politici i uopšte u javnom životu, kaže Beazeta 
Kešetović, savjetnica u kabinetu načelnika Općine 
Srebrenik. Na ovoj javnoj tribini polusatno predavanje 
na temu «Prevencija zloćudnih bolesti kojima su žrtve 
žene», održao je prim.dr.Ibrahim Zukić, inače 
predsjedavajući OV Srebrenik. On je između ostalog 
kazao da žene danas kada su u pitanju tumori genitalnih 
organa, najviše obolijevaju od tumora dojke, i to 23,6% 
žena. Od grlića materice najviše obolijevaju žene 
starosne dobi od 45-50 godina, a da se najbolje može 
spriječiti poznatim Papa-testom. Doktor Zukić je 
naglasio kako je tumor jajnika najveća zagonetka 
današnje ginekologije jer se javlja bez ikakve najave. 
Na kraju je poručio kako su redovni pregledi i kontrole 
jedini način da se odupre ovim opakim bolestima. 

Sa «Dana otvorenih vrata» 

 
   Policijska stanica Srebre-
nik nedavno je organizovala 
manifestaciju pod nazivom «Dani 
otvorenih vrata». U pitanju je 
projekat implementacije EUPM-a 
koji se odnosi na «Rad policije u 
zajednici» gdje su pripadnici 
MUP-a TK demonstrirali 
predškolskoj i školskoj djeci iz 
obrazovnih ustanova sa područja 
ove općine svoje aktivnosti. Cilja 
projekta je približavanje 
građanima kako bi se uspostavila 
što kvalitetnija saradnja, a sve u 
cilju sprečavanja kriminaliteta. 
Posjetioci su imali priliku da se 
upoznaju sa aktivnostima, 
opremom, te oduzetim predme-
tima od onih koji su pokušali ili 
su počinili neki prekršaj. PS 
Srebrenik kao organizator ove 
manifestacije, pokazali su se kao 
pravi domaćini, gdje su gostima 
na kraju priredili i zakusku sa 
osvježenjem, čemu su posebno 
obradovali mališane iz 
predškolskog odgoja. 

 

    U prisustvu brojnih 
mještana, porodica šehida i 
predstavnika Općine Srebrenik i 
srebreničkih boračkih udruženja, 
u  MZ Gornji Srebrenik otkriveno 

 
 

 
Sa spomen-obilježja 

je obnovljeno spomen-obilježje 
11-orici šehida iz ovog naselja. U 
obnovu spomenika uloženo je 
11.500 KM, a sredstva su 
zajednički osigurali Općina 
Srebrenik, MZ Gornji Srebrenik i 
pojedini donatori. Nakon 
otkrivanja spomen-obilježja polo-
ženo je cvijeće na mezarje šehida 
iz ovog naselja, a upriličen je i 
obilazak lokaliteta Liporašće kod 
Gradačca na kojem je 1. oktobra 
1992. godine u općem 
pješadijskom napadu na linije 
odbrane Gradačca, u jednom danu 
poginulo 5 boraca iz Gornjeg 
Srebrenika.  

 

 
Posjeta Ravnušama 

 
     Predstavnici udruženja 
«Bolje sutra» iz Tuzle, jučer su 
posjetili romsko naselje Ravnuše, 
koje se nalazi iznad Gornjeg 
Srebrenika, na planini Majevici. 
Ovom prilikom za romsku djecu 
iz ovog naselja, obezbijeđeno je 
150 higijenskih paketa. –Trenutno 
je u toku kampanja  «Budi čist, 
budi zdrav», koja traje već 
nekoliko sedmica. Cilj je da se 
onoj djeci koja imaju slabije 
higijenske  uslove,  osiguraju   ba- 
 

 
rem minimalni uvjeti za što bolje 
održavanje higijene,  kaže izvršna 
direktorica udruženja «Bolje 
sutra», Binasa Kavazović. Inače, 
već nekoliko godina Romi iz 
Ravnuša imaju problem sa 
vodosnadbijevanjem, koji bi 
trebalo da se riješi u narednom 
periodu.  

 

 
Fikreta Karić 

 
      U okviru obilježavanja 
Dana škole OŠ «Sladna», učenica 
7. razreda ove ustanove Fikreta 
Karić, promovisala je zbirku priča 
i pjesama «Moji snovi». Rođena 
je u Doboju 1989. godine, ali 
nakon što je oboljela od 
cerebralne paralize, bila je 
primorana napustiti redovno 
školovanje. No, zahvaljujući 
dobrim ljudima iz Italije koji su 
joj poklonili kolica na električni 
pogon, nakon petogodišnje pauze 
uspjela se ponovo vratiti u 
školske klupe. Vihor rata nju i 
njene roditelje donio je u Sladnu, 
gdje i danas živi. Ovo je, nakon 
pjesama i priča objavljenih u 
magazinu "Bosanska sumeja", 
prva knjiga koju je Fikreta 
objavila, a ona govori o životnom 
optimizmu, hrabrosti i upornosti 
da izgradi vlastiti svijet. 
Promotori knjige bili su 
književnik Ešref Berbić i 
nastavnik bosanskog jezika Elmir 
Žigić, dok je recezent bio Atif 
Kujundžić. Oni su kazali da 
Fikreta posjeduje izuzetan smisao 
za pisanje te da je pred njom 
velika književna karijera.                

 ŽIVOT 

Nova kuća Junzovića 

   Vlasnik firme «Sančo» 
d.o.o. Sanel Kavgić, sagradio je, 
od temelja do krova, kuću 
socijalno ugroženoj porodici 
Junuzović iz Zahirovića. Kavgić 
je izdvojio 25.000 KM za ovaj 
humani projekat, a u saradnji sa 
Centrom za socijalni rad i 
Općinom Srebrenik, uradio je 
veliko humano djelo za Fehimu i 
Edhema Junuzovića, koji su 
donedavno živjeli u ruševnoj 
kući. Realizacijom Programa 
materijalno-socijalnog  zbrinja-
vanja socijalno ugroženih 
porodica na području općine 
Srebrenik, u periodu od 
2004.godine do danas, u različite 
oblike pomoći ovoj kategoriji 
stanovništva iz budžeta Općine 
Srebrenik, izdvojeno je više od 
250.000 KM. -Tako je u ove četiri 
godine adaptirano dvadesetak 
stambenih objekata, a od temelja 
do krova izgrađeno je osam novih 
stambenih objekata, kazao je 
Smajl Joldić, direktor Centra za 
socijalni rad.  
 

    Gluhonijemi Nihad i 
Amira Husanović iz Vražića kod 
Čelića već godinama žive u 
trošnoj kućici  od  desetak metara 
 

 
kvadratnih, s krovom koji već 
odavno prokišnjava. Novcem 
zarađenim povremenom proda-
jom košpa započeli su novu kuću, 
ali su zbog nedostatka sredstva 
nakon izgradnje temelja radovi 
stali. Više puta obraćali su se za 
pomoć Općini Čelić i ostalim 
institucijama, ali su svi apeli, 
kako ističu, ostali bez rezultata. I 
kad su već bili izgubili svaku 
nadu i vjeru u ljude, prošlog 
vikenda bez najave u njihovo 
dvorište stigao je kamion s 
građevinskim materijalom. Nakon 
što je slučajno saznao za problem 
porodice Husanović u naselju 
Vražići, udaljenom 50 kilometara 
od Srebrenika, Fahir Zukić, 
humanista iz Lisovića i vijećnik u 
OV-u Srebrenik, donirao im je 11 
kubika siporeksa, a izdvojio je i 
sredstva za materijal i radnu 
snagu za njegovu ugradnju.  

 
Husanovići ispred stare kuće 

-Upućujem apel privrednicima i 
općinskim vlastima Čelića da se 
uključe u ovu humanu akciju i 
pomognu svojim sugrađanima. 
No, ako se i ovaj put ogluše na 
apel za pomoć, sam ću finansirati 
sve radove, tako da Nihad i 
Amira mogu biti spokojni jer 
imaju moju garanciju da će do 
naredne zime useliti u novu kuću 
- ističe Zukić. 

 

     U porodičnoj kući 
Abdulaha Delića u Uroži kod 
Srebrenika, neispravne 
elektroinstalacije su nedavno 
prouzročile požar u kojem je u 
potpunosti izgorjela trošna kuća 
porodice Delić, a  samo  zahvalju- 

 
jući prisebnosti supruge vlasnika, 
niko nije stradao. Od tada je 
porodica Delić privremeno 
smještena kod susjeda i rodbine. 
Odmah nakon ovog nemilog 
događaja u pomoć su pritekli 
brojni humani građani nudeći 
pomoć, a prvi je reagovao  
načelnik Osman Suljagić.  

 
Nova kuća Delića 

On je putem nadležnih službi, 
Centra za socijalni rad i Službe 
CZ-e, koje su obezbijedile po 
5.000 KM pomoći svaka, u 
saradnji sa humanistom i 
biznismenom Murselom Delićem 
iz Urože, koji je ličnim 
doprinosom i kao koordinator 
akcije, započeo izgradnju nove 
porodične kuće Delića. «U 
rudniku Mramor sam radio kao 
pomoćni kopač oko 20 godina, ali 
sam trenutno nezaposlen i podnio 
sam zahtjev za invalidsku 
penziju. Ja i moja porodica 
živimo od 430 KM, koje 
mjesečno na ime tuđe njege, lične 
invalidnine i socijalne pomoći, 
dobija moj psihički teško bolestan 
i nepokretan sin Sadmir, tako da 
bez pomoći Suljagića, Delića kao 
i niza drugih donatora  ne bi sami 
mogli riješiti naše stambeno 
pitanje-ističe Abdulah Delić.  
«Do sada je izgrađeno prizemlje 
nove kuće Delića, a uskoro 
očekujemo nastavak radova na 
izradi krovne konstrukcije. Do 
sada je u grube radove uloženo 
oko 15.000 KM, a do konačnog 
završetka kuće će trebati dodatno 
obezbijediti od 5.000 do 10.000 
KM, kako bi za  1,5 mjesec Delići 
uselili u novu uslovnu kuću. Ovoj 
akciji odazvali su se brojni 
donatori: «Sančo» d.o.o. 
Srebrenik, «OS Petrol» d.o.o. 
Srebrenik, Fahir Zukić, prevoznik 
Vahid  Tursunović, ističe Delić. 

HUMANOST 

 Ivan Sarinović sa suprugom 
     Početkom ove godine pravoslavni vjernici iz 
Špionice kod Srebrenika, dobili su vlastitog vjerskog 
službenika. Ivan Sarinović iz Šekovića, od prije 4 
mjeseca predvodi vjerske obrede u Špionici. -Završio 
sam Srednju Bogoslovsku školu a potom i Teološki 
fakultet Srpske pravoslavne crkve u Beogradu. Nakon 
toga dobio sam poziv da dođem u Špionicu što sam na 
kraju i prihvatio, kaže na početku razgovora Ivan 
Sarinović, koji nas je ugostio u svom privremenom 
domu u Špionici. Ovaj vjerski službenik pojasnio nam 
je Vaskrs. - Vaskrs je prije svega praznik a ne običaj. 
To je dan pobjede života nad smrću. Ujutro se održava 
Vaskršnja liturgija, nakon čega se tuku jaja sa 
pozdravom «Hristos vaskrse», na što se odgovara 
«Vaistinu vaskrse». Potom slijedi porodični ručak, 
pojašnjava Ivan. Najvećem hrišćanskom prazniku 
prethodi sedmonedjeljni post od 49 dana. Tada se 
vjernici suzdržavaju od jela životinjskog porijekla. 
Dozvoljeno je da jedu samo hranu biljnog porijekla kao 
i ribu, ali ni ona nije uvijek dozvoljena. -Nije dovoljno 
samo suzdržavati se od hrane. Potrebno je pridržavati se 
i duhovnih stvari. Nije dozvoljeno da se psuje i 
vrijeđaju drugi. Također, pojačana je i molitva Bogu. 
Inače, Vaskršnji post je najstrožiji. Kruna tog posta je 
pričešće na svetoj liturgiji.                                                   

U prisustvu oko 10.000 vjernika iz svih 
krajeva BiH, izaslanika Rijaseta Islamske zajednice, 
izaslanika Muftije Tuzlanskog, predstavnika Medžlisa 
IZ Srebrenik kao i susjednih Medžlisa te općinskih i 
kantonalnih  vlasti, u  džematu Bjelave  kod  Srebrenika 
 

 
otvorena je novosagrađena džamija. –„Prisustvo 
ovolikog broja vjernika, koji su došli da podijele radost  
s džematlijama Bjelave zbog otvaranja ove džamije, 
predstavlja još jednu veliku pobjedu Bošnjačkog 
naroda. Ova džamija predstavlja još jednu školu vjere, 
bez koje nema ni pravih ljudi. Iako ova džamija nije ni 
najljepša ni najveća, jer je veličine 11x8m, naša radost 
je neopisiva jer smo  džemat Bjelave, koji broji oko 200 
domaćinstava, zvanično formirali tek prije dva mjeseca 
“, istakao je Mehmedović Šaban-predsjednik građevin-
skog odbora. Okupljenim vjernicima obratili su se i 
načelnik Općine Srebrenik Osman Suljagić, koji je 
istakao da je općina do sada pomagala i da će ubuduće 
pomagati slične projekte građana, a njegova radost je 
tim veća što su vrijedni mještani uspješno završili i 
projekat izgradnje javne ravjete. Vjernicima su se 
obratili i izaslanik Rijaseta IZ BiH muftija Mostarski 
Seid ef. Smajkić i izaslanik muftije Tuzlanskog Huseina 
ef. Kavazovića, direktor Behram begove medrese Vahid 
ef. Fazlović, naglasivši u govoru da je narod ovog kraja 
uvijek znao, ne samo graditi, već i sačuvati od rušenja 
svoje džamije i druge objekte i da je ovo još jedna 
pobjeda Bošnjačkog naroda. U Bjelavama je još prije 
rata 1992-1995 godine započeta gradnja mekteba. 

 
Sa otvorenja džamije u Bjelavama 

Po prestanku rata potekla je inicijativa od džematlija 
Bjelave da otpočnu radovi na izgradnji džamije. 
Građevinski odbor je počeo  izgradnju džamije 1997. 
godine, a u periodu od 1998.- 2003. godine, su urađene 
kupole i izgrađena munara. Od 2003. godine do danas 
uređen je unutrašnji i spoljašnji izgled džamije, kao i 
pristupni put te ograđivanje harema. Za izgradnju 
džamije utrošeno je ukupno oko 165.000 KM, od čega 
su građani džemata Bjelave skupili oko 79.000KM, dok 
su oko 20.000KM  donirali privredni subjekti, Općina 
Srebrenik i Vlada TK.  U materijalu  je donirana 
vrijednost od oko 40.000 KM, dok je na oko 20.000 
KM procijenjena vrijednost radova koju su ostvarili 
građani u vidu dobrovoljnog rada. Nakon što je 
novosagrađenu džamiju izaslanik Rijaseta IZ BiH Seid 
ef. Smajkić proglasio vlasništvom IZ BiH, ovaj vjerski 
objekt otvorio je najveći donator Mehmedović Ago koji 
je donirao  9.000 KM gotovog novca a pored ovog 
učestvovao je i u kupovini bakra za kupolu. 

RELIGIJA 

Nogometaši Frankopana 

 

    Nogometaši Frankopana 
iz Špionice, pobjednici su 
općinskog Kupa Srebrenik. Oni su 
u finalnom susretu koji je odigran 
na Gradskom stadionu u 
Srebreniku, savladali ekipu 
Bukovika iz Gornjeg Srebrenika. 
U regularnom toku meča rezultat 
je bio neriješen 1:1, a tim 
Frankopana bio je uspješniji 
nakon izvođenja penala, te su 
slavili sa 5:4. Ekipa iz Špionice 
došla je u vodstvo u 70. minuti iz 
penala kojeg je realizovao 
Marković, a Bukovik je izjednačio 
osam minuta prije kraja preko 
Kavgića. Za najboljeg igrača 
susreta proglašen je Admir 
Smajlović, dok je pehar kapitenu 
pobjedničke ekipe, Ivi Matijeviću, 
uručio načelnik Općine Srebrenik, 
Osman Suljagić. 

 

      
U Jelahu na rijeci Usori, 

održano je ekipno i pojedinačno 
prvenstvo FBiH u lovu ribe 
udicom na plovak. Srebreničko 
ribolovno društvo «Zeba» je i na 
ovom takmičenju postiglo veliki 
uspjeh osvojivši prva mjesta  i u 
ekipnoj i pojedinačnoj konku-
renciji, čime su postali ubjedljivo 
najuspješnija ekipa na takmičenju.  
 

 
Kako je istakao Nihad Buljubašić 
zv. Zeko, član Zebe i  prvak  FBiH 

 
Ribolovci «Zebe» 

u pojedinačnoj konkurenciji, 
učestvovalo je 18 ekipa iz čitave 
FBiH. O kakvom klubu se radi 
govori dovoljno podatak da je 
prošle godine ovaj klub je bio 
viceprvak FBiH te da se plasirao u 
Premijer ligu BiH, gdje se zajedno 
takmiče sa ekipama iz RS-e. Ove 
godine slijedi tzv. «majstorica» 
gdje će se odlučiti konačni izbor 
reprezentativaca BiH te odrediti 
klupski prvak BiH.  «Za nas ovi 
uspjesi nisu ništa novo jer je ovo 
samo nastavak dosadašnjih 
uspjeha naših ribolovaca.  
   

      
Karatisti 1.Marta iz 

Srebrenika na 5. tradicionalnom 
karate turniru «Gračanica 2008», 
osvojili  su  36 medalja. U  konku-  

 
Karatisti «1.Marta» 

renciji 360 takmičara iz 25 
klubova, Srebreničani su se 
predstavili sa 26 takmičara, gdje 
su osvojili 14 zlatnih, 16 srebrnih i 
6 bronzanih medalja. Najuspješniji 
pojedinci iz ovoga kluba su 
Minela Hadžić sa po tri zlatne i 
srebrne medalje te Ahmed 
Zahirović sa tri zlata i jednim  

 
srebrom, gdje je proglašen 
najuspješnim takmičarem u 
muškoj konkurenciji.  
 

     Karatisti K.K. Srebrenik 
proglašeni su najuspješnijom 
ekipom na 5. Međunarodnom 
karate turniru «Srebrenik-open 
'08» koji je održan nedavno u 
ovome gradu. Karatisti ovoga 
kluba osvojili su 56 bodova sa 
sedam zlatnih, devet srebrnih i 18 
bronzanih medalja. Turnir je 
protekao u fer-pleju, na kojem je 
učestvovalo 36 klubova iz BiH, 
Hrvatske, Srbije i Slovenije. 
 

 
Najbolji na turniru 

    
     U organizaciji Crvenog 
krsta Srebrenik, na poligonu 
ispred Prve osnovne škole 
Srebrenik, održano je općinsko 
takmičenje učenika srebreničkih 
osnovnih škola u pružanju prve 
pomoći. Ekipe osnovnih škola 
demonstrirale su pružanje pomoći 
povrijeđenim osobama u slučaju 
zemljotresa, eksplozija i 
saobraćajnih nezgoda, kao i 
saniranja povreda na sportskim 
takmičenjima. Ocjenom stručnog 
žirija, na čijem čelu je bio dr. 
Ešref Harčinović, najbolja je bila 
ekipa OŠ «Sladna», na drugom 
mjestu je OŠ «Duboki Potok», 
dok je treću poziciju izborila OŠ 
«Rapatnica».Najuspješnijim eki-
pama uručene su diplome.  

SPORT 

Dvorište OŠ Sladna 

      Općina Srebrenik je i ove godine pokrenula 
veliku proljetnu akciju na uređenju grada i naseljenih 
mjesta na području općine. U sklopu proljetne  akcije na  
uređenju grada, u  saradnji  s Ekološkim društvom 
«Eko-zeleni» Srebrenik, organizovan je  i tradicionalni 
izbor najuređenijeg školskog dvorišta, poslovnog kruga, 
dvorišta, individualnih stambenih objekata i 
najuređenijeg balkona u 2008.godini. Proglašenje 
pobjednika ovog svojevrsnog ekološkog takmičenja i 
dodjela nagrada u iznosu po 100 KM, vlasnicima 
najbolje uređenih dvorišta i balkona, upriličena je u 
Plavoj sali Doma kulture u Srebreniku, na tribini « 
Ekološki problemi na području općine Srebrenik», koja 
je organizovana povodom 5. juna, Međunarodnog dana 
zaštite čovjekove okoline. Prigodnim programom 
predstavili članovi Eko-sekcije Druge osnovne škole 
prisutnima a prisutnima se obratio i Osman Gavranović, 
predsjednik Eko-zelenih Srebrenik.  

 
Dvorište Tursunović Almira  iz Tinje 

 

 
Balkon Fehime Moranjkić iz Srebrenika 

 
Dvorište Sadmire Smajlović  iz Ćehaja 

 

       
Poslovni krug «Murex»d.o.o. Špionica 

   
Dvorište Aiše Karić iz Bjelava 

 

   KOLAŽ 

NAGRAĐENI 
-Najuređeniji poslovni krug: Murex d.o.o. Špionica. 
-Najuređeniji balkon: Fehima Moranjkić Srebrenik. 
-Najuređenije školsko dvorište: OŠ Sladna. 
-Najuređenija  dvorišta stambenih objekata su
dvorišta: Aiše Karić iz Bjelava, Sadmire Smajlović iz
Ćehaja te Almira Tursunovića iz Tinje. 

Redakcija: Nedim Mujčinović, Muhamed Suljagić  i  Osman Mujkić        
E-mail : opc.sreb@bih.net.ba       Web site:  www.srebrenik.ba 


